
Minuti tal-Laqgħa Nru 035 li nżammet nhar il-Gimgha 28 ta’ Frar 2014 fid-9 ta’ 
filghodu fl-Uffiċċju Amministrattiv tal-Kunsill Lokali Ta’ Kerċem. 
 
Preżenti: Alfred Stellini  Chairperson Kumitat Amministrattiv  

Maria Stellini  Membru Kumitat Amministrattiv 
  Louis Cassar  Membru Kumitat Amministrattiv 
 
  Mario Azzopardi Sindku 
   

Marianne Sagona Segretarju Eżekuttiv 
 

Skuzati: Joseph Mizzi  Membru Kumitat Amministrattiv 
Carmen Bellamy Membru Kumitat Amministrattiv 
 

 
 
1 Talba:   
 
Ic-Chairperson qal it-talba u ta bidu għal-laqgħa.   
 
2 Minuti:  
 
Ġew moqrija l-minuti ta’ l-aħħar laqgħa u wara konsiderazzjoni, ġew approvati u 
ffirmati miċ-Chairperson u s-Segretarju Eżekuttiv. 
 
3 Korrispondenza 
 
Peress li l-korrispondenza kollha ntbagħtet bil-posta elettronika, din għaddiet bħala 
moqrija. 
 

4 Trangar ta’ parti minn Triq 13 ta’ Dicembru 
 
Ic-Chairperson qal li nbeda x-xoghol fuq il-hofra li kien hemm fi Triq 13 ta’ Dicembru.  
Huwa gharraf lill-Kumitat illi kienet se titranga parti ta’ 12-il metru b’4 metri u kien se 
jinzel fond ta’ metru izda meta bdew ihaffru sabu l-blat.  Ghalhekk, bl-istess flus se 
jaghmel bicca akbar u bit-tarmak li nqala mela’ bih stess minflok bic-caghaq.  Huwa 
qal li t-triq giet sew pero’ jidher li hemm xi problema fl-asfalt ghax jidher li ma nixifx.  

Ic-Chairperson kellem lill-kuntrattur dwar dan u dan ghandu jigi jara fil-post.  Ic-
Chairperson qal ukoll li l-mains ta’ l-ilma qeghdin pied ‘l isfel minn wicc it-triq u qal li 
s-servizzi ta’ fejn sejjer joqghod Jason Cassar u ta’ Toni Grech kienu fil-wicc, u waqt 
ix-xoghol cemplu lil WSC u trangaw dawn iz-zewg servizzi ukoll.  Ma’ dawn tranga 
ukoll is-servizz tal-blokka flats li hemm hemmhekk ukoll. 
 
Ic-Chairperson zied jghid li f’din l-istess triq ghaddej hafna ilma minn taht u dan 
dejjem gej.  Huwa qal li peress li gejjin l-elezzjonijiet tal-Kumitati Amministrattivi, ma 
jistghax jahdem fuqha ghax ma jridx jghabbi lill-Kumitat li gej.   
 

5 Materji Ohra 
 
5.1 Ic-Chairperson informa lill-Kumitat li gew approvati Eur2,000 ghall-attivita’ tas-
Symphony of Lights ghas-sena 2014.  Huwa qal li meta kienet saret l-applikazzjoni 
huwa kien issuggerixxa li l-attivitajiet jigu monitorjati.  Fill-fatt, waqt il-prezentazzjoni 
tal-flus, l-Onorevoli Herrera qal li mid-darba li jmiss l-attivitajiet ser ikunu monitorjati.  
Ic-Chairperson qal li huwa sodisfatt li se jsir dan peress li huwa konvint li l-attivita’ 
Symphony of lights haqqha aktar minn Eur2,000.  
5.2 Ic-Chairperson qal li f’dawn l-ahhar gimghat huwa qabbad lil Mro Antoine 
Mercieca biex jikteb innu lill-Kumitat ta’ Santa Lucija.  Il-kliem inkiteb mis-Sur Joe 
Psaila u dan ser ikun kemm ghall-banda u kemm ghall-pjanu.  L-innu nqara waqt il-
laqgha u gie approvat mill-membri tal-Kumitat.  Hawnhekk ic-Chairperson talab 
skuza lill-membri tal-Kumitat peress li ma nfurmahomx minn qabel dwar dan l-innu, 
pero’ huwa stqarr li ma riedx li jinqala’ hafna paroli dwar x’ghandu jinkiteb f’dan l-
innu.  
5.3 Ic-Chairperson fakkar li fl-24 ta’ Mejju ser ikun hawn l-elezzjonijiet tal-Kumitati 
Amministrattivi flimkien ma’ dawk ta’ l-Ewropa.  Minhabba li hemm il-problema ta’ 
Triq Qasam San Pawl li taghmel mal-konfini ta’ Santa Lucija u l-finanzi taghha jidhlu 
ghand il-Kunsill Lokali, huwa kiteb ittra lid-Direttur ghal Gvern Lokali sabiex naraw 
x’ser jigri dwarha peress li l-problema ser tinqala’ issa minhabba li hadd ma jaf ir-
residenti ta’ din it-triq hux ser jivvutaw jew le. 
5.4 Ic-Chairperson qal li nhar is-Sibt li ghadda kien hemm hafna hmieg madwar l-
iskip ta’ Santa Lucija u meta dan kellem lill-impjegat ta’ l-iskips qal li kellu l-hsara u 
gie bl-iscammel minflok u battle hekk.  Pero’, waqt li kien qed ibattal hareg hafna 
ilma mill-iskip u kien hemm hafna hmieg.  Hawnhekk is-Sindku qal li l-kuntrattur diga’ 
kellmu u qallu li din kienet ta’ darba u s-Sindku zied jghid li l-kuntrattur qed ikollu l-
problemi tieghu ukoll peress li qed ikun hemm min jarmi l-plastik u hafna mbarazz 
iehor li mhux suppost.  
Ghalhekk ic-Chairperson issuggerixxa li naghtu Eur8 fix-xahar izjed lill-kennies u 
jnaddaf wara l-iskips.  Huwa qal li dan ghandu jsir sakemm ikun hemm l-iskip fejn il-
mithna.  Gie diskuss ukoll li l-iskips jibdew jitpoggew kollha fi Triq Qasam San Gorg 
izda ma ttiehdet l-ebda decizjoni.  Is-Sur Louis Cassar staqsa ghalfejn m’ghandux 
isir it-tindif wara l-iskips anke meta, jekk isir hekk, jitpoggew fi Triq Qasam San Gorg.  
Ic-Chairperson wiegeb li f’dak il-kaz, imbaghad ghandu jiddeciedi l-Kunsill peress li 
hemmhekk jigi fil-konfini Ta’ Kercem. 
5.5 Ic-Chairperson semma li jista’ jkun li l-Onorevoli Herrera se jkun Ghawdex fil-
gimghat li gejjin u jekk jigi, wara li jsir meeting mal-Kumitat Amministrattiv, noffrulu 
ikla gewwa Santa Lucija fejn nistiednu lill-Ministru ghal Ghawdex, u jkun hemm il-
membri tal-Kumitat, is-Sindku u l-istaff ta’ l-ufficcju. 

6 Approvazzjoni tal-pagamenti  
 
Gew approvati l-pagamenti li kien hemm pendenti. 
 
 
Il-laqgha ntemmet fl-10.15am. 


